Вячеслав Гайзер пасйис Айму вӧсна Ыджыд тышын кувсьӧмаяслысь паметьсӧ

Коми Республикаса юрнуӧдысь пуктіс Айму вӧсна Ыджыд тышын кувсьӧмаяслы мемориал дорӧ да воин-интернационалистъяслы памятник дорӧ дзоридзьяс.

«73 во коли сійӧ кадсяньыс, кор заводитчис миян страналы медся сьӧкыд война. Война, коді босьтіс миянлысь сы мында йӧзӧс: найӧс, кодъяс пӧгибнитісны фронтъяс вылын, кувтӧдз мучитчисны концлагеръясын либӧ кувсисны ранаясысь госпитальясын. Талун ми казьтылам найӧс, кодъяс быд лун матыстісны Победа. Ми нэм чӧж кутам помнитны, кутшӧм дон мынтіс сыысь миян страна. Кутам помнитны да вӧчам ставсӧ, медым татшӧм лёкторйыс эз ло выльысь, медым миян му вылын вӧлі мир, медым войнаын вермысьяслӧн внукъяс да правнукъяс тӧдісны да казьтылісны, коді сетіс налы вӧлясӧ», - висьталіс Вячеслав Гайзер Паметь да шогалан лунлы сиӧм торжественнӧй митинг вылын.
